
Кăклатăп тенĕччĕ — хăртассăм килнĕччĕ.

Эс килтĕн те чи ăшă хĕвел пек,

Каллех сенкер çеçке çурмашкăн килĕшрĕм.



Таçта çил-тăвăл пĕлĕте çĕтет,

Кĕр куççульне, ав, вĕтĕр-вĕтĕр пĕтĕрнĕ —

Йĕре-йĕре сап-сар тĕнче пĕтет.

Йăл куллăмра асап е шанчăк?

Пĕлмĕттĕм!



Чун хытарса ирттертĕм ĕмĕрсем:

Уру айне сар çулçăлла ӳкесшĕнччĕ.

Тĕнче тытан телейсĕр тĕссемпе

Хама валли кунпа каçа ӳкернĕччĕ.



Кĕркуннехи хĕвеллĕ тĕл пулу —

Хитре çеçке çурма хистенĕ вăрттăнлăх.

Çын ăнланман çак ултава пула

Кĕтни — кĕске, асапăм — пурнăç вăрăмăш.



«Ыран» тени савăнăçа çĕтет,

Тĕл пуласси — ялан инçе те килсĕр-çке.

Тепрехинче хĕл сиввипе эс килĕн те,

Хĕвелсĕр те çеçке çурмашкăн килĕшĕп.

  